
 

ŠTA JE HORIZONTAL FACILITY ZA ZAPADNI BALKAN I TURSKU? 

JAČANJE KAPACITETA ZATVORA I POLICIJSKIH INSTITUCIJA 

 

 

Rezultati projekata u Bosni i Hercegovini u okviru programa 

Evropske unije/Vijeća Evrope „Horizontal Facility za Zapadni Balkan 

i Tursku“  
 

 

„Horizontal Facility za Zapadni Balkan i Tursku“ je inicijativa za saradnju Evropske unije i Vijeća Evrope za 

Jugoistočnu Evropu. To je trogodišnji program čija je implementacija počela u maju 2016. godine, a 

predviđeno je da traje 36 mjeseci. Projekte u sklopu programa Horizontal Facility finansira prvenstveno 

EU, a sufinansira i implementira Vijeće Evrope. 
 

Kroz Horizontal Facility, Evropska unija i Vijeće Evrope pomažu korisnicima iz Jugoistočne Evrope da 

zadovolje standarde Vijeća Evrope i acquis Evropske unije u kontekstu procesa proširenja, a obuhvaćene 

su tri oblasti: sprovođenje pravde, borba protiv ekonomskog kriminala, borba protiv diskriminacije i 

zaštita prava ranjivih grupa. 
 

U Bosni i Hercegovini se realizuju četiri projekta, sa ukupnim budžetom od 2,69 miliona EUR. 
 

 

Ovaj projekat je počelo 1. jula 2016. godine i trajat će do 23. maja 2019. godine. 
 

Cilj projekta je uskladiti policijske i zatvorske prakse sa evropskim standardima kako bi se osigurala bolja 

reintegracija zatvorenika u društvo nakon odsluženja kazne. Vodeća načela za ovu aktivnost su 

Preporuke Evropskog komiteta za sprečavanje mučenja i neljudskog ili ponižavajućeg postupanja ili 

kažnjavanja (CPT) i sudske prakse Evropskog suda za ljudska prava. 

 
 Domaći kapaciteti za održivu obuku zatvorskog osoblja i policijskih službenika/ca su povećani. 

Smjernice i protokoli – Smjernice za postupanje sa zatvorenicima i Protokoli o zdravstvenoj 

zaštiti u zatvoru – kreirani su sa ciljem da se obezbijede održivi alati za obuku agencija za 

provedbu zakona i zatvorskih službi. Najmanje šest agencija su u svoje godišnje programe obuke 

uključile Smjernice i Protokole kao referentne materijale. Slično tome, Protokoli za tretiranje 

mentalno oboljelih prestupnika su kreirani za medicinsko osoblje Psihijatrijske bolnice na Sokolcu 

i uključeni su u institucionalni nastavni plan i program. 
 

 Programi obuke za policijsko i zatvorsko osoblje su osnaženi kroz rad sa grupom trenera i 450 

zatvorskih i policijskih službenika/ca su obučeni/e kako bi bili u stanju prilagoditi svoje radne 

metode evropskim standardima koji se odnose na rehabilitaciju zatvorenika, a ne na njihovo 

kažnjavanje. Nakon obuke za nove trenere, 40 službenika/ca su postali/e lokalni/e treneri/e 



 

JAČANJE KAPACITETA OMBUDSMENA ZA LJUDSKA PRAVA ZA BORBU PROTIV DISKRIMINACIJE 

sposobni/e da prenesu svoje znanje i vještine svojim kolegama/icama. Ministarstvo pravde je 

akreditovalo njih 15 za obuke policijskih i zatvorskih službenika/ca na temu kako tretirati 

pritvorenike u zatvorima. Oni/e su počeli/e sa prenošenjem znanja svojim kolegama/icama kroz 

niz obuka. Obuke su bile veoma uspješne, sa 82% do 100% učesnika/ca koji/e su naveli/e da se 

njihovo znanje povećalo, u zavisnosti od obrađenih tematskih oblasti. 

 
 Poduzeti su koraci za jačanje zatvorskog sistema za prikupljanje podataka, čime je poboljšano 

upravljanje zatvorima na način da je poboljšana rehabilitacija zatvorenika. Da bi se identifikovale 

potrebe za novim kompjuterizovanim sistemom za upravljanje informacijama provedeno je 

istraživanje, koje je poslužilo kao osnova za rad na razvoju softvera koji je trenutno u toku. 
 

 

Ovaj projekat je počeo 1. septembra 2016. godine i završio se 31. decembra 2018. godine. 
 

Cilj projekta je bilo povećanje kapaciteta Institucije ombudsmena za ljudska prava i sudova kako bi 

spriječili i borili se protiv diskriminacije, u skladu sa preporukama Evropske komisije protiv rasizma i 

netolerancije (ECRI). 

 
 Projekat je ojačao mehanizme za prikupljanje podataka o slučajevima koji se odnose na zločine iz 

mržnje i diskriminaciju. Priručnik za borbu protiv diskriminacije je napravljen kako bi se 

omogućila lakša identifikacija slučajeva diskriminacije i može se koristiti kao alat za prikupljanje 

podataka o zločinima iz mržnje, koji se sada sakupljaju u jedinstvenoj bazi podataka. 

 
 Dijalog između Institucije ombudsmena i 43 javne institucije na centralnom, regionalnom i 

opštinskom nivou je produbljen, čime je povećana i vjerovatnoća da će se preporuke 

ombudsmena vezane za borbu protiv diskriminacije bolje implementirati. Ojačana je veza sa 

pravosuđem, a njihovo znanje o antidiskriminatornim standardima je povećano kroz zajedničke 

aktivnosti. Aktivnosti su fokusirane na analizu slučajeva diskriminacije s ciljem povećanja 

kvaliteta domaćih presuda. 

   

 Saradnja između Institucija ombudsmena, nacionalne Agencije za jednakost spolova i gender 

centara Federacije Bosne i Hercegovine i Republike Srpske je ojačana kako bi se bolje uhvatilo u 

koštac s rodno zasnovanim nasiljem. Rezultat niza održanih obuka je povećanje kapaciteta 

institucija koje se bave rodnim pitanjima, Institucije ombudsmena za ljudska prava i pravosuđa 

da primjenjuju domaće zakone o sprječavanju i zaštiti od rodno zasnovanog nasilja i nasilja u 

porodici. 

 

 Svom osoblju Institucije obudsmena je nakon niza aktivnosti održanih u okviru „Horizontal 

Facility” povećan nivo stručnosti kada je u pitanju rad na slučajevima diskriminacije u skladu sa 



 

evropskim antidiskriminacijskim standardima. Osam trenera/ica su obučeni/e kako bi vodili/e 

obuke za svoje kolege/ice o ljudskim pravima i borbi protiv diskriminacije za osoblje Ureda 

ombudsmena i drugih javnih institucija u Bosni i Hercegovini. Aktivnosti izgradnje kapaciteta 

uključivale su obuke na licu mjesta i učenje na daljinu uz Program Vijeća Europe za edukaciju 

pravnika praktičara o ljudskim pravima (HELP). Dva člana Ureda ombudmena su poslani u 

inostranstvo što je bilo od koristi za cijeli ured, omogućivši poboljšano funkcionisanje zasnovano 

na praktičnom posmatranju svakodnevnog rada Ureda Komisije za ljudska prava Sjeverne Irske i 

Evropskog ombudsmena. Institucija je imala i velike koristi od preporuka za unapređenje 

aktivnosti zagovaranja i povećanja efikasnosti. 
 

UNAPREĐENJE ZAŠTITE NACIONALNIH MANJINA  

 

Ovaj projekat je počeo 1. januara 2018. godine i trajat će do 23. maja 2019. godine. 

 

Cilj projekta je podrška vlastima u povećanju prava osoba koje pripadaju nacionalnim manjinama jačanjem 
interkulturalnog dijaloga i institucionalne koordinacije relevantnih aktera i povećanjem njihovih kapaciteta. 

 
 Grupa za koordinaciju nacionalnih manjina je osnovana pod pokroviteljstvom Ministarstva za 

ljudska prava i izbjeglice kako bi se pojačao dijalog i saradnja vlasti i civilnog društva u kontekstu 

aktivnosti koje se odnose na nacionalne manjine. Grupa predstavlja prvi formalni forum za tu 

vrstu dijaloga, daje smjernice institucijama o mjerama koje je potrebno poduzeti kako bi se 

implementirale Okvirna konvencija Vijeća Evrope za zaštitu nacionalnih manjina i Evropska 

povelja o regionalnim ili jezicima manjina. Identificiran je i određen broj načina za unapređenje 

zaštite manjina za naredne aktivnosti s ciljem učešća mladih pripadnika/ca manjina u javnom 

životu i vidljivosti Romskog vijeća. 

 

 

 
 

Projekat je počeo 1. februara 2018. godine i trajat će do 23. maja 2019. godine. 

 

Cilj projekta je podrška vlastima u implementaciji mjera za rješavanje problema segregacije u školama u 
skladu sa preporukama Evropske komisije protiv rasizma i netolerancije (ECRI). 

 
 Devet škola je izabrano da učestvuju u ovom pilot projektu, uključujući sve tipove škola: „dvije 

škole pod jednim krovom”, škole sa zajedničkim menadžmentom, ali različitim nastavnim 

programom u zavisnosti od jezika i nacionalnog plana i programa, jednonacionalne škole i 

mješovite škole. Procjena je završena uz učešće nastavnog kadra, roditelja i učenika/ca iz škola 

uključenih u pilot projekat. Procjenom su identificirani nedostaci i realne aktivnosti za 

prevazilaženje nacionalne segregacije u devet škola. Naredne mjere se sada pripremaju sa 

vlastima i civilnim društvom. 

UNAPREĐENJE KVALITETE OBRAZOVANJA U MULTINACIONALNOM DRUŠTVU 



 

 
 
 
 

ZA VIŠE INFORMACIJA MOLIMO KONTAKTIRAJTE: 
 

Internet stranica: https://pjp-eu.coe.int/en/web/horizontal-facility/home 

Nichola Howson, službenica za komunikacije, +33 3 88 41 22 39 

Marija Simic, službenica za komunikacije u regionu, +38 1 63 60 13 37 

https://pjp-eu.coe.int/en/web/horizontal-facility/home

